
Annotatsiya: Ushbu tadqiqot talabalar orasida quloqchinlardan keng
foydalanish sabablarini o‘rganishga qaratilgan. Tadqiqot davomida qulogchinlardan
foydalanishning asosiy omillari, ularning maqsadlari va bu odatning psixologik,
1jtimoiy hamda sog‘liq uchun ta’siri tahlil qilindi. So‘rovnomalar va kuzatuv metodlari
yordamida talabalar fikrlari yig‘ilib, statistik tahlil qilindi. Tadqiqot natijasida
qulogchinlarning ijobiy va salbiy jihatlari aniglanib, talabalarga sog‘lom foydalanish
bo‘yicha tavsiyalar ishlab chiqildi.

Kalit so‘zlar: quloqchinlar, talabalar, texnologiyadan foydalanish, psixologik
ta’sir, eshitish qobiliyati, ta’lim jarayoni, sog‘liq, zamonaviy texnologiyalar.

Tadqiqotning maqsadi va dolzarbligi: Talabalar orasida qulogchinlardan keng
foydalanish odati kundan-kunga ortib bormoqda. Ushbu tadqiqot talabalar orasida
qulogchinlardan foydalanish sabablarini, ularning sog‘liq va ijtimoiy hayotga ta’sirini
o‘rganishga qaratilgan.

Materiallar va uslublar: Tadqiqotda Toshkent tibbiyot akademiyasi,
O‘zbekiston milliy universiteti, Toshkent davlat o‘zbek tili va adabiyoti universiteti,
Westminster xalgaro universiteti kabi 12 ta oliygohdan jami 306 nafar 17-25 yosh
oralig‘idagi talaba ishtirok etdi. So‘rovnomalar va kuzatuv usullari orqali talabalar
fikrlari yig‘ildi va statistik tahlil qilindi.

Olingan natijalar: Tadqiqot natijalari talabalar orasida qulogchinlardan keng
foydalanish odati mavjudligini ko‘rsatdi. So‘rovnoma natijalariga ko‘ra, 84,7
%talabalar muntazam ravishda quloqchin ishlatadi, 15,3% esa sog‘liq uchun zararli
deb hisoblab foydalanmaydi. Talabalarning 52,5% kuniga 30 daqiqagacha, 37,5% esa
1-3 soat davomida quloqchinlardan foydalanadi. Eng ko‘p ishlatiladigan platformalar
YouTube (56,3%), Spotify/Yandex Music/Apple Music (29,2%), Instagram (8,7%),
Zoom/Google Meet (4,7%) va video o‘yinlar (1,1%) ekanligi aniglandi. Talabalar
orasida simsiz quloqchinlar (AirPods) 63,3%, simli quloqchinlar esa 29,1% ulushga
ega. So‘rovnomada qatnashgan talabalar orasida quloqchin ovoz balandligini o‘rta
darajada sozlab ishlatadiganlar 74,7% ni tashkil etdi, 15,3% past darajada, 10,1% esa
yuqori ovozda ishlatadi. Talabalarning 50,9% quloqchinlarning salbiy ta’sirini
sezmagan bo‘lsa, 28,9% quloqchinlar eshitish qobiliyati pasayishi yoki bosh og‘rig‘iga

73 https://eyis.org.uz



Volume 1 Ne 1| MART 2025

sabab bo‘lishi mumkin deb hisoblaydi. Qolgan 20,2% esa aksincha, qulogchinlar dam
olishga yordam beradi deb ta’kidlagan.

Muhokama: Qulogchinlarning salbiy ta’sirlari orasida eshitish qobiliyatining
pasayishi, quloq infektsiyalari, bosh og‘rig‘t va konsentratsiyaning kamayishi
kuzatilgan. Bundan tashqari, qulogchinlardan uzoq vaqt foydalanish tashqi muhitni
sezish qobiliyatining pasayishiga olib kelishi mumkin, bu esa yo‘l-transport hodisalari
kabi xavfli holatlarni keltirib chigarishi ehtimoli bor.

Biroq, qulogchinlarning foydali jihatlari ham mavjud. Shovqinni izolyatsiya
qilish, diqgatni jamlash, qo‘ng‘iroqlar uchun qulaylik yaratish, sport mashg‘ulotlari
davomida foydalanish va shaxsiy xotirjamlikni ta’minlashda qulogchinlarning ijobiy
ta’siri borligi aniglangan. So‘rovnoma natijalariga ko‘ra, talabalar qulogchinlardan
asosan uyda (46,5%), transportda yoki ko‘chada (40,2%), dars yoki o‘qish jarayonida
(7,7%) hamda sport mashg‘ulotlari davomida (5,6%) foydalanadi.

Tadqiqot natijalari shuni ko‘rsatadiki, qulogchinlardan to‘g‘ri foydalanish
muhim sanaladi. Ovoz balandligini me’yorida ushlab turish, foydalanish vagqtini
cheklash va gigiyenaga e’tibor qaratish talabalar salomatligini saqlashga yordam
beradi.

Xulosa va tavsiyalar: Talabalar orasida quloqchinlardan foydalanish
zamonavly turmushning ajralmas qismiga aylangan. Biroq, noto‘g‘ri foydalanish
sog‘lig uchun xavfli bo‘lishi mumkin. Shu sababli, quloqchinlardan foydalanishda
ehtiyot choralariga rioya qilish, ovoz balandligini 60% dan oshirmaslik va uzluksiz
foydalanish vaqtini 60 dagiqadan oshirmaslik tavsiya etiladi. Gigiyenaga rioya qilish
va qulogchinlarni muntazam tozalash muhim sanaladi. Tashqi shovqinni kamaytirish
uchun shovqin izolyatsiyalovchi quloqchinlardan foydalanish tavsiya etiladi, lekin
transport va jamoat joylarida haddan tashqari ishlatmaslik lozim. Shu bilan birga,
eshitish qobiliyatida o‘zgarish sezilsa, mutaxassisga murojaat qilish tavsiya etiladi.

